
Annotatsiya: Gimnastika zamonaviy yoshlar uchun muhim bo‘lgan sifatlarni 

shakllantiradi va o‘qishda yordam beradi. Ushbu maqola gimnastika 

mashg‘ulotlarini maktab dars jadvaliga qo‘shishning optimal usulini aniqlash 

maqsadida yozilgan. Tadqiqotlar umumta'lim maktablarining o‘quvchilari o‘rtasida 

olib borildi. 

Kalit so‘zlar: jismoniy tarbiya, gimnastika, mushak kuchi, qobiliyatlar, 

texnika, ruhiy tayyorgarlik. 

 

Kirish; Bugungi kunda mamlakatimiz umumta'lim maktablarida jismoniy 

tarbiya darslarida sport turlari, jumladan, gimnastikadan foydalanish tendentsiyasi 

ortmoqda. Ayniqsa, qishloq hududlarida gimnastika bo‘yicha mutaxassislarning 

yetishmasligi kuzatiladi. Gimnastikaning texnik asoslarini biladigan mutaxassislar 

kamchilik qilmoqda. Shu sababli, ta'lim jarayonida o‘quvchilarga gimnastika orqali 

jismoniy tarbiya berishni rivojlantirish muhim hisoblanadi. 

Gimnastika bilan shug‘ullangan yosh mutaxassislar, o‘qish jarayonida kerakli 

nazariy va amaliy bilimlarni egallab, maktabda sektsiyalar tashkil qilishga qodir. 

O‘quvchi yoshlar orasida jismoniy tayyorgarlik ko‘rgan, kuchli, chidamli, 

mehnatkash yoshlar ko‘plab uchraydi, lekin ularning texnik tayyorgarlik darajasi 

past. Shu sababli, ularni gimnastikaga oid texnikani o‘rgatish muhim sanaladi. 

Maqsad va vazifalar Gimnastika mashg‘ulotlarini dars jadvali bilan 

uyg‘unlashtirishning eng maqbul usulini topish. 

Vazifalar: 

1. O‘quvchilarning jismoniy rivojlanishi va gimnastikada tayyorgarlik 

darajasidagi o‘zgarishlarni o‘rganish. 

2. Gimnastikada konsentrik usulda tezkor o‘qitish dasturini ishlab chiqish 

va sinovdan o‘tkazish. 

3. Gimnastika mashg‘ulotlarining o‘quvchilar o‘rtasida umumiy 

o‘zlashtirishga ta'sirini baholash. 

Usul: Ushbu vazifalarni amalga oshirishda adabiyotlarni tahlil qilish, 

o‘quvchilar bilan so‘rov va anketalar o‘tkazish, pedagogik kuzatish, nazorat 

mashqlari, tibbiy kuzatish va matematik tahlil usullaridan foydalanildi. 

Tadqiqot natijalari va muhokama. Ushbu tadqiqot gimnastika 

mashg‘ulotlarining umumta'lim maktab o‘quvchilarining jismoniy rivojlanishi va 

akademik natijalariga qanday ta'sir qilishini aniqlashga qaratilgan. Mashg‘ulotlar 

davomida birinchi navbatda o‘quvchilarning jismoniy ko‘rsatkichlarida sezilarli 

ijobiy o‘zgarishlar qayd etildi. O‘quvchilarning tezkorligi, kuchi, moslashuvchanligi 

va chidamlilik darajalari oshgani kuzatildi. 

Mashqlar sifatida quyidagi nazorat mashqlari o‘tkazildi: 

1. Qurilmadan sakrash (tezlikni aniqlash uchun): 20 soniyada 

maksimal sakrashlar soni o‘lchandi. Bu mashqlar o‘quvchilarning chaqqonligi va 

tezkorligini oshirdi. 

2. Turnikda tortilish (kuch ko‘rsatkichi): o‘quvchilar mashg‘ulotlar 

davomida sezilarli darajada kuchaygani kuzatildi. 

3. Moslashuvchanlik mashqlari: Vasil'yev metodikasi asosida 

o‘quvchilar orasida moslashuvchanlikni baholash o‘tkazildi. Bu mashg‘ulotlar 

o‘quvchilarning moslashuvchanlik darajasini yaxshiladi. 

4. Chidamlilik mashqi: 6 daqiqalik jismoniy faoliyat davomida qisqa 

tanaffuslar bilan bajarilgan mashqlar natijasida o‘quvchilar o‘zlarining 

chidamliligini oshirganini ko‘rsatdi. 

Bundan tashqari, tadqiqot gimnastika mashg‘ulotlari bilan shug‘ullangan 

o‘quvchilarning akademik o‘zlashtirish darajasi ham oshganligini aniqladi. 

O‘quvchilarning baholariga baholash tizimi bo‘yicha o‘rtacha baho ko‘rsatkichi 

tahlil qilindi. Tadqiqot natijalariga ko‘ra, gimnastika bilan shug‘ullangan 

o‘quvchilarning baholari boshqa tengdoshlariga nisbatan yuqori bo‘lgan. Bu esa 

ularning o‘qish jarayoniga bo‘lgan diqqat-e’tiborlarini va ruhiy barqarorliklarini 

mustahkamlaganini ko‘rsatadi. 

So‘rov natijalariga ko‘ra, o‘quvchilar gimnastika mashg‘ulotlarining chastotasi 

va davomiyligi bo‘yicha haftasiga 3-4 marta, 1-1,5 soat davomida mashg‘ulot 

o‘tkazishni afzal ko‘rishgan. Bu chastota va davomiylik akademik yuklamalar bilan 

yaxshi uyg‘unlashgan va yuqori samaradorlikka olib kelgan. 

Muhokama 

Tadqiqot natijalari gimnastika mashg‘ulotlarining o‘quvchilarning jismoniy va aqliy 

rivojlanishiga ijobiy ta'sir ko‘rsatishini tasdiqlaydi. Nazariy va amaliy mashg‘ulotlar 

orqali o‘quvchilar o‘z sog‘ligini mustahkamlash bilan birga, o‘qishga bo‘lgan 

qiziqish va diqqatni ham oshirishgan. Gimnastika orqali ularning o‘ziga bo‘lgan 

ishonchi va ruhiy barqarorligi ortgan, bu esa umumiy o‘zlashtirishga ijobiy ta'sir 

qilgan. 

Kelajakda maktablar uchun maxsus gimnastika dasturlarini ishlab chiqish va 

muntazam mashg‘ulotlarni o‘quv jadvaliga qo‘shish talab etiladi. Bu, ayniqsa, 

jismoniy rivojlanish va akademik natijalarning yaxshilanishiga hissa qo‘shishi 

mumkin. Shu bilan birga, pedagoglar tomonidan gimnastika darslarining 

davomiyligini va mashg‘ulot turlarini to‘g‘ri tanlash maqsadga muvofiqdir. 

Xulosa. Gimnastika bilan shug‘ullanuvchi o‘quvchilar o‘qish va 

mashg‘ulotlarni muvaffaqiyatli uyg‘unlashtirishga qodir. Vaqtni to‘g‘ri taqsimlab, 

jismoniy va sport natijalarini yaxshilash maqsadida haftada 6-8 soatlik mashg‘ulotlar 

o‘tkazish tavsiya etiladi. 

1. Gimnastika mashg‘ulotlarida ishtirok etish o‘quvchilarning sog‘ligini 

mustahkamlaydi, jismoniy va ruhiy jihatdan ularga ijobiy ta'sir qiladi. 

2. Texnikani konsentrik usulda o‘rgatish maktablarda joriy qilish uchun 

samarali usuldir. 

3. Ko‘pchilik o‘qituvchilar gimnastika mashg‘ulotlarini maktablarda joriy 

qilish tarafdori. Bu o‘quvchilarning sog‘lom va faol rivojlanishini ta'minlaydi. 

